
						З пляцоўкі Вікікрыніцы

					

					


					
					
					Гэта старонка была вычытаная
Мы ідзем з табою

Ў новы свет і людзі,

Новы шлях цярэбяць

Твае, мае грудзі.


Зложым з табой казкі,

Песні з табой зложым,

Радасці і шчасця

Краіне прымножым.


З табою аб‘едзем

Навакола света,

Людзі нас сустрэнуць

З вясёлым прыветам.


Песняй прывітаюць

Каля кожнай хаты,

Кветкамі абсыпяць

Нас з табой дзяўчаты.


Трактар, мілы трактар,

Сталінец мой слаўны,

Пахаваны гора

Мы з табой нядаўна.


Я цябе пакіну

На вольную волю, —

Даляцець да сонца

Мяне кліча доля.


Паляту я, трактар,

Сталінец мой слаўны,

Дзе воблакі ходзяць,

Плаваюць дзе плаўна.

